23PES-93
Contigo-Zurekin talde parlamentarioari atxikitako Carlos Guzmán Pérez jaunak galdera egin du (PES-93), jakin nahi baitu "posible den laguntzak emateko baldintza gisa jartzea diktaduraren sinbologiaren eta memoria historikoaren arloko legedi indarduna zorrotz betetzea”.
Hona hemen bigarren lehendakariorde eta Memoria eta Bizikidetzako, Kanpo Ekintzako eta Euskarako kontseilariak horri buruz ematen dion informazioa: Jakina denez, Foru Gobernuak 2016ko azaroaren 30eko erabakian ikur frankisten behin-behineko zentsua berretsi zuen. Erabakia 2017ko 9. NAOn argitaratu zen, urtarrilaren 13koan. Esparru horretan Nafarroako Udal eta Kontzejuen Federazioarekiko lankidetza ezarri zen informazioa biltzeko, eta gainera toki entitateei gomendioak bidali zaizkie titulartasun publikoko ondasunetan dauden ikurrak kentzeko. 
Galderaren gaiari dagokionez, toki agintaritzarekiko kontaktu zehatz bat ere izan da, gomendio horiek aipatutako enpresari helaraz diezazkion, bere udal mugartean kokaturik dagoenez gero, eta ikurra espazio publikoan dagoelako, adierazi duzun moduan. Kudeaketa horren ondorioen berri jakin zain gaude. 
Titulartasun pribatuko enpresaren erantzunaren berri jakiten denean, aztertuko da zer beste urrats egin kasu honetan eta gerta daitezkeen antzeko kasuetan, izan ere, etengabe eguneratzen ari baita honelako plaken eta beste elementu batzuen zentsua". 
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

